
    I დავალება:   იპოვეთ და გაასწორეთ მორფოლოგიურ-ორთოგრაფიული და სინტაქსური 

       შეცდომები, გადაწერეთ წინადადებები სწორი ფორმით 

                                                                                                                                                               (10 ქულა)

      1.   მომხდარი უშუალოთ  ეხება  სამეცნიერო აღმოჩენას .
 ________________________________________________________________________________
2. გიორგი V-ესთან მეგობრობდნენ თათარი დიდკაცები.

 _________________________________________________________________________________
3. ფოტოგრაფმა მრავალი ფოტოები გადაუღო მოსწავლეებს.

        ________________________________________________________________________________
4. ხუროთმოძღვრული ძეგლებით ყოველი ჩვენთაგანი მოხიბლულია.

 _________________________________________________________________________________
     5. მასწავლებელი ფიქრობდა, რომ მე იგივე შეცდომას დავუშვებდი.
 _________________________________________________________________________________
6.  ლუარსაბი და დარეჯანი უმოქმედობით ანრისხებდნენ ღმერთს.
  _______________________________________________________________________________
7.  დათვი და კაცი დაძმობილდა.
 ________________________________________________________________________________
8.  სტუმარ-მასპინძლობა ქართველთა ძირძველი ტრადიციაა.

 _______________________________________________________________________________
9. ვარსკვლავები განუწყვეტლივ ბრძოლობენ ღამის სიბნელესთან.
 ______________________________________________________________________________
10.  ქვა, რომელიც მთიდან დაგორდა, მგზავრები შეაშინა.

 ______________________________________________________________________________    
 II დავალება:   ტექსტში  დაშვებულია 10 მორფოლოგიური, ორთოგრაფიული, პუნქტუაციური   

 და სინტაქსური შეცდომა. გაასწორეთ ტექსტი კონტექსტის მიხედვით და ისე გადაიწერეთ                                                                                                                                    (10 ქულა).

შემორჩენილია კაფკას ბავშვობის ფოტო სურათი. იშვიათია რომ დუხჭირი და ხანმოკლე ბავშვობა ასეთ ამაღელვებელ სურათად წარმოგვიდგეს. აშკარაა ფოტო მე-19-ე საუკუნის ერთ-ერთ იმ ფოტოატელიეშია გადაღებული, რომელიც მოფარდაგებითა და პალმებით, გობელენებითა და მოლბერტებით გაფორმებული, საწამებელ საკანსა და სატახტო დარბაზს ერთდროულად მოგვაგონებს. ზუსტად აქ, ზამთრის ბაღის ლანდშაფტის მაგვარ ფონზე,  ვიწრო საბავშო კოსტუმში გამოწყობილი ექვსი ოდე წლის ბიჭუნა დგას. უკანა ფონზე, თითქოსდა განზრახ, პალმის ტოტები მოსჩანს, რადგან ეს ბუტაფორიული ტროპიკები კიდევ უფრო დახშულად და დახუთულად აქციოს. ბიჭუნას მარცხენა ხელში მეტისმეტად დიდი, ფართოკიდეებიანი ქუდი უჭირავს. დგას ბიჭუნა და ნაღვლიანათ იცქირება.
------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------ 
III დავალება: ყურადღებით წაიკითხეთ რევაზ ინანიშვილის „მარტოობა“ და მითითებების მიხედვით შეასრულეთ წერითი დავალება (10  ქულა).

გაითვალისწინეთ, 5-6 წინადადებით შესრულებული დავალება არ გასწორდება.  
მარტოობა
 ჩემო დათუნა და მზია, ბებო გენაცვალოთ თქვენ! სადა ხართ, შვილებო, რატომ არ ჩამოდიხართ, ასე რად დამანატრულეთ თქვენი თავი?! აქ ყველაფერი დამწიფდა, თხილიც შემოვიდა, ცვივა და ცვივა. ორი ზოლიანი პარკი გაგივსეთ, მზეზე გავახმობ და ზამთრისთვის შეგინახავთ. მაგრამ ქართულ გულაბს რა ვუყო, ბორბალა მსხალს რა ვუყო, ან ამოდენა ჭანჭურები სად წავიღო, ან ყვითელი ატამი! ბაზარ-ბაზარ მე ვეღარ ვივლი, შვილო! გავჩირო? ლასტებიც აღარა მაქვს, რაც ძველები იყო, ისიც სულ დაიშალა. თან შარშანდელი ჩირიც არ გაგითავებიათ. დამამზადებელს ჩავაბარებდი, მაგრამ ზედ დამკრეფი არავინა მყავს, ძირნაყარ მწიფეს კიდევ არ იბარებენ. მთელ ჩვენს უბანში სულ ბებრებიღა ვართ შინა. ფეფელა, ნიკა ძია, აირუმი მკუპრავი, ძულიაანთ ქალი, ნატაშა, კოჭლი ალექსანდრე, იმისი ცოლი - საცოდავი ფშავლის ქალი, ამას წინათ წნევამ დაარტყა და ძლივს მოვაბრუნეთ, - ნინა ძალო, დარეჯანი და მე. ჩვენც ერთმანეთის დანახვა აღარ გვინდა. შევხვდებით და ავზუზუნდებით ფუტკრებივით: „არავინ ჩამოგივიდა, დარეჯან?“ „შენა, შენებისა ხომ არაფერი გაიგე, ელისაბედო?“ ვიკავებთ თავს, მაგრამ როდემდის, ბებო გენაცვალოთ თქვენ, ვიკავებთ თავს და მერე გავაპარებთ მოსახვევის ყურს თვალებისაკენ.

გუშინღამ დიდი წვიმა იყო, მოვარდა ერთი ცოფიანი ქარიც, იჭექა, ირუხრუხა, ცოტა ხორხოშელაც წამოურია, მაგრამ არაფერი გაუფუჭებია. დილით, ბაღში რომ გავედი, გავშტერდი, ისეთი რამე ვნახე: მთელი ქართული გულაბი სულ ძირს იყო ჩამოსული, ეყარა ნაწვიმარ მწვანე ბალახში ყვითლად, სასიამოვნოდ, კალოსავით მრგვლად. ავიღე ერთი, სუფთა, უხალო, მერე მეორე, მერე მესამე და მეოთხე. მერე გავიფიქრე, ვისთვის ვაგროვებ-მეთქი. მე ხომ ერთი გულაბი მთელ დღეს მეყოფა ჭირადაც და ლხინადაც. მეზობლებს მივაწოდო? იმათ ჩემზე მეტი აქვთ. დავყარე ისევ ის გულაბები, ჩავჯექი ბალახებში და ამომიჯდა გული. რისთვის ჩაიკლა თავი ამ ბაღში და მამულში პაპათქვენმა? რისთვის მოვიძულეთ მიჯნებზე ჩხუბით მეზობლები?

მოსულიყო მურა და ამომდგომოდა გვერდზე, წკმუტუნებდა, თავს მხარზე მადებდა. ესღა მყავს ხმის გამცემად, ეს საცოდავი. ესეც დაბერდა, შავი ცხვირი სულ გაუჭაღარავდა. ამას წინათ თუშების ძაღლებმაც ჩათეთქვეს.
ჩამოდით, ჩამომხედეთ, შვილებო, გამახარეთ. ჩემს გახარებას არა ვჩივი, თქვენ გაიხარეთ. როგორ დავიჯერო, ჩვენი ხევის სიო არა სჯობდეს მაგ გადახრიოკებულ მწყნეთის ჰაერს. ჩაქრეს ეგეცა და მაგის ჰაერიც! მანდაური ხომ არაფერი იჭმება, რამდენი ვინმეს ხელში უნდა გაიაროს, სანამ თქვენამდე მოვიდოდეს. მერე მწყნეთელები!.. აი, რატომ ღმერთი არ გაიცინებს, რომ ეგენიც ქვეყნის მარაქაში გავიდნენ!

ჩამოდით, შვილებო, მამასა და დედას თუ არა სცალიათ, თქვენ ჩამოდით. ჩიტის რძეს არ მოგაკლებთ, ბებო გენაცვალოთ თქვენ! სულ ახალ-ახალ კარაქს გაჭმევთ, ნინა ძალოს მეორე ძროხამაც მოუგო, კვერცხსაც მიდებენ ქათმები. წიწილებიც დაიზარდნენ. ჩამოდით, შვილებო, სხვა არა იყოს რა, ყმაწვილის ფეხი სჭირდება ჩვენს ეზოსაც, თორემ საცაა, ბალბა და ჭინჭარი გადაუვლის მთლიანად.     
· იმსჯელეთ  ტექსტის მთავარი სათქმელის შესახებ.
· გამოხატეთ თქვენი დამოკიდებულება ტექსტში წარმოდგენილი მთავარი საკითხის შესახებ.
       თქვენი თვალსაზრისი დაასაბუთეთ !                                                                              

